
IN CALUMNIATOREM PLATONIS LIB. II. 10, 13; 11, 1—2. 199

Cap. XI. Quae sit de principiis rerum naturalium Platonis sententia.

Quod cum'satis iam 2 me factum existimem, — dixi enim, quid Plato 11,1
de deo primo et summo senserit, quid de trinitate, quid de entium pro-
ductione, quid de anima, de providentia, de fato -~ superest, ut de prin-

6 cipiis, cquae Plato ad figurarum rationem refert, respondeam. Siquidem
adversarius ex hoc maxime detegi Platonis inscitiam asseverat, quod in
figuras planas rerum naturalium elementa resolvit. Quem locum, ne minus
multa scire videretur, argumentis quibusdam, quae nescio quo dictante
accepit, urgere conatur et telis alienis armatus in certamen descendit.

10 Quippe argumenta, quibus Aristoteles adversus Platonem usus fuit, non
ad sententiam, sed ad primum quasi aspectum pro suis sumpsit. Addidit
etiam nonnulla, quae nostrae aetatis expositores Aristotelis argumentationem
secuti captiose quidem, non tamen sine artificio protulerunt. Quae omnia
non modo apte, sed etiam facile solvi posse progressus nostri operis

15 explicabit. Nam si quid ex se adversarius addidit, ne responsione quidem
dignum est, cum nihil habeat, quod ad aliquam philosophiae partem possit
referri.

Agit quidem Aristoteles semper more eorum, qui aliqua de re docent, g
sermone artificiose scripto et optima ratione disposito. Sententias enim

20 superiorum auctorum exponit et, quam maxime potest, coarguit. Sed si
qui in opinionibus errarunt, eorum medullitus exquirens errorem explicat.
Si qui vero verba fortassis ex re alia in aliam transferrentes minus proprie
locoti videntur, eorum wverba ipsa parum proprie insectatur, nec quod illi
senserunt, sed quod verbi improprietate urgeri potest, conatur refellere,

26 Quod iudicio quidem omnium doctissimorum ideo, ut supra diximus, facit,
ne quis primo aspectu sermonis arreptus sentiat, quod alienum sit a rei, de

IN CALUMNIATOREM PLATONIS LIB. IL 11, 2; 12, 1. 201

qua agitur, recta veraque ratione. Quod autem hoc vere dicamus, uno griz )
quodam exemplo omnium maximo atque apertissimo manifestum faciemus.
Id autem est, quod primo Physicae auditionis libro Parmenidi et Melisso
opponit. Etenim quae illi non ut physici, sed ut theologi de ente in-
6 tellegibili ac primo principio disseruerunt, ipse; quasi de principiis, causis
et de elementis naturalibus dixissent, repreéhendit errasseque illos pluribus
argumentis conatur ostendere. Si enim‘hoc in loco, ubi de summis philo-
sophiae opinionibus agitur, sententiam ‘Parmenidis et Melissi quamquam
veram esse existimat nec ab ea opinione dissentit, tamen diversa dissimulat
10et, quasi non recte illi senserint, contra argumenta obtendit, profecto
nemini dubium est, quin< hic verbis, non sensui obiiciat, ne imperitum
vulgus vocabulis haerens seduci possit ac decipi. Hunc igitur locum, si quis
latius audire cupit— multos autem esse opinor, praesertim Latinos, qui cum
non habeant veterum-illorum opera, libenter audierint, quibusnam rationibus
16 adducti ea de rebus propositis senserint, quae non parum absurda primo
aspectu videntur)“~-hunc, inquam, locum postea exponam, quantum satis
esse iudicavero. —~Nunc, quod incepi, prosequar, Nemo certe existimare
debet vel Aristotelem perverse aut imprudenter fecisse vel sapientissimos
illos vires, <qui interdum ab eo reprehenduntur, ea, de quibus arguuntur,
20 sensisse.s Nam quod ad mores Aristotelis pertinet, equidem probum illum
fuissevirum existimo, quod vero ad doctrinam, sciebat quidem ille, quae
saepissime a Platone praeceptore suo audierat, eaque memoria tenebat,
sed auditorum adhuc imperitioram ingenio humaniter consulens ea pro-
ponebat, ut omni ex parte tutissime erudirentur, Itaque eos, qui male
26 Platonis verba vel intellexissent vel intellegere potuissent, coarguens Pla-
tonem ipsum reprobare videbatur.

Ceterum ut ratio, cur Plato principia rerum naturalium in figurasa
planas lineasque resolverit et quomodo id Aristoteles reprehenderit, in- (gn18.1)
tellegatur, animadvertendum est, quod inter omnes convenit, tam Platonem

80 quam Timaeum, qui Platone vetustior est, ignem, aérem et reliqua huius-
modi elementa pro materia secunda compositoram corporum statuisse
eaque ipsa elementa resolvisse in materiam primam et formam, quod licet
plane intueri tum in Timaei libro, tum in eo Platonis sermone, quem
Timaeum secutus nomine eius inscripsit. Sed quoniam forma ipsa elemen-

86 torum recipi in materiam non potest, nisi ipsa materia sibi indeterminate
insita habeat ea, quae in generatione determinantur, ideo alii qualitatibus
primis, caliditate scilicet, siccitate, humiditate, frigiditate, praecedentibus
quodam modo in materia, hoc est corpore exquali, generationem fieri
voluerunt., Cuius sententiae Aristoteles est addita levitate et gravitate,

40 quae causae sunt motus simplicis ac naturalis. Natura enim motu prae-
cipue notatur.

IN CALUMNIATOREM PLATONIS LIB. Il. 12, 1—2. 203

Alii, quorum princeps est Democritus, ut Theophrastus in libro de 2
Naturalibus tradit, spretis iis, qui caliditatem, frigiditatem reliquaque huius- @139
modi principia ponebant, individua corpuscula, quae ipsi atomos vocant,
pro primis causis statuere. Pythagorei vero, Timaeus et Plato figuras

5 planas excogitarunt, videlicet quae simul et quantitatis et qualitatis rationem
suggererent. Cum enim auctores illi qualitatum primarum causam, quare
ignis calefaceret, aqua frigefaceret, nullam redderent, nisi quod alterum
calidum, alterum frigidum essef, nec guicquam ulterius quaererent, haec
scilicet pro primis causis accipientes, Pythagorei exquisitius haec tractar

10 censuerunt, si qualitatum,quoque huiusmodi causas investigarent. Itaque
ulterius resolventes ad planas demum figuras devenerunt easque causas
esse priores caliditatis frigiditatisve dixere. Quae enim discernere ac dividere
possent, haec sensu caloris, quae vero constringere ac condensare, haec
frigoris sensu efhcere posse crediderunt. Figura autem etsi qualitas est,

16 tamen ante-qualitatem intellegi potest, utpote quae de genere guantitatis
deducta est. Omne énim corpus, priusquam quale sit, quantum est figuratum.
Itaque materia’ prima per se incorporea est. Secundum autem subiectum
corpus exquale per se est, sed figuris varie formatum, quod a corpore
mathematico’ differt, quatenus ipsum materiale est tangique potest, cum

20 scilicet corpulentia sua quamgquam non caliditate aut frigiditate tactui
obnoxium sit.

Hoc igitur secundo subiecto varie figurato suggeri quattuor elemen- s
torum principia volunt, scilicet pyramide ignis, octaédro aéris, icosaédro (e123)
aquae, cubo terrae atque ex huiusmodi figurarnm differentiis ceteras omnes

25 sive virtutes sive potentias sequi et vicissim muatationes et generationes,
utputa, quod ex pauxillo aquae multum aéris generetur, causam reddunt,
quod, cum aquae figurae sint plures, — icosaédris enim complentur, quoties
discernuntur — multa necesse est octaédra constitui proindeque multum
aéris, qui ex octaédris constat, conflari oportet. Rarefactioni enim et

80 condensationi, quae potentiae incorporeae sunt, causam tribuere aactionis
deminutionisve non probant, quandoquidem non posse fieri existimant, ut
potentia incorporea superveniente vel augeri vel deminui ipsa corpora possint.
Dividi etiam posse negant. Divisionem enim fieri per figuram ignis, qui
dividit, non autem potentia incorporea existimant. Negant quoque fieri

86 posse, ut frigidae qualitatis additione gravior corpulentia fiat. Quod enim
grave est, quantum, non quale esse opinantur. Itague aequalitate et in-
aequalitate censent esse dividendum,

Quem ad modum igitur Aristoteles corpus exquale, quod qualitatibus e
subiaceat, primum fieri ex materia et forma finitumque esse statuat, pro-(%1&4)

40 fecto, ut figuram quoque idem habere concedat, necesse est, nec figuram

1B Arist. Phys. « 2. 184 b, 15—17. | 17 cf. Arist. Phys. « 2. 184 b — 185 a. |
36 Arist. Phys. « 2. 184 b, 15—17.] 89 Arist. Phys, « 3. 187 a, 10—12. | 48 cf. Arist
Metaph. « 4. 984 b—u 5. 986 b,

praecedere, qualitates sequi neget, sic Pythagorei, cum principia qualitatum
quaererent, ad figuras postremo devenerunt, non tamen figuras mathe-
maticas, quae longitudinem dumtaxat et latitudinem haberent, — his enim
opponi illa merito possent, quae ab Aristotele dicta sunt — sed naturales
6 figuras, quae cum longitudine et latitudine altitudinem etiam sive pro-
funditatem haberent et primae constitui in reébus naturalibus possent. Quod
ita opinari se plane ostendunt, cum materiales dicunt figuras. Quocirca,
cumy primo de materia docent, figurari eam formulis et numeris aiunt,
quod Timaeus in eo, quem sopra(diximus libro, his verbis expressit:

10 »Principium eorum, quag generantur, est materia ut subiectum, forma ut
ratio. Ex quibus corparasimplicia’ orta sunt, terra, aqua, alr, ignis, quorum
generatio talis est. -Carpus-omne ex planis est, plana ex triangulis, quorum
alins rectangulus ‘est, alius “aequicruris, alius semiquadrangulus.« Cumque
reliquas enumerasset triangulorum difterentins, quattuor ex his supradictas

16 figuras constituit,~quas clementis quattuor triboit.

Hanc igitur opinionem nihil ex iis, quae Aristoteles obiicit, infringere z
potest, Neque-enim ex his partem lineae non esse lineam sequitur neque @r. 14,8
lineam exo punctis constitui aut magnitudinem non esse in infinitum
divisibilemi  nec reliqua, quae ex mathematica ratibne obiici possent, Nec

20 vero< jmpossibilia illa, quae sequi corpora naturalia dicit, ex linearum
individuarum positione sequuntur. Non enim lineae ex punctis constituuntur,
ut in puncta dividi possint, neque motus a corporibus tollitur, neque gravitas
aut levitas aut ullae omnino passiones huiusmodi a rebus naturalibus hac
ratione removentur. Multo quoque minus sequitur quicquam ex iis, quae

25 adversarius effudit. Magni profecto momenti essent obiecta Aristotelis, si
illi mathematicas figuras statuissent. Verum quoniam non mathematicas,
sed naturales esse voluerunt, argumenta illa non tam sensum coarguunt,
quam verbis illudunt. Ratio igitur, quam ob rem Plato pro qualitatum prin-
cipiis figurarom quantitatem statverit, satis hinc manifesta est.

80 Licet tamen etiam aliter hanc opinionem tueri, quod videlicet necs
Pythagorei nec Plato principia rerum naturalium huiusmodi triangulos (e 15.8)
tamquam rem certam posuerint, Sed quem ad modum astrologi, cum cansam
quaererent inaequabilis motus caelestium corporum, qui scilicet aequabili,
certo et ordinato eorum motui contrarius est, alii excentricos, alii epicyclos,

gs alii revolventes sphaeras introduxerunt, non quod varietas ista in caelo
sit, sed quia principiis huiusmodi positis servari possunt ea, quae praeter
rationem videbantur accidere, cum tamen omnia caelestia corpora orbe
suo et aequabiliter moveantur, sic illi cum generationis rationem nullo

e e |

modo servari posse existimarent, nisi quantitas aliquo modo prior considera-
retur et, quoniam Indeterminata esset, ad figurarum rationem simplicium
et similitudine proportioneque cohaerentium aptius referretur, idcirco figuras
ita pro principiis simplicioribus posuerunt, ut eiusmodi quantitas sub
b notitiam suae qualitatis, quae certa figura est, caderet et, quamquam non
ita esset, quasi tamen ita esset, intellegeretur
Cuius rei ut clarius veritas elucescat, videte, quid Plato ipse, post-s
quam figuras pro principiis statuerat;-loquatur et quomodo eam positionem @ 87
non satis certam probandamgque- existimet. »Sed si quis, inquit, aptius
10 excogitare quicquam potest ad eorum constitutionem, illum ego non ut
hostem odero, sed ut-amicissimum amplectar.« Et ante haec: »Principium
ignis, inquit, et corporum ceterorum ponimus, quem ad modum suadere
nobis probabilior, ratiowidetur. Principium autem principiorum deus norit
et homo, quiidec carissimus est.e Simile quiddam ab Aristotele de huius-
18 modi reruny-dobitatione in secundo libro de Caelo dici videtur, Cum enim
causam indagaret, 'tur non ea, quae longius a prima sphaera sunt, pau-
cioribus motibus moveantur: »Veneratione, inquit, potius dignum quam
ream temjeritatis hunc animum arbitrari oportet, si quis philosophandi
disciplinam sitiens exiguas etiam facultates libenter haurit in iis rebus in-
20 vestigaadis, quarum dubitatione maxime teneatur. Itemque exquirendum
amplius de his est, quamquam parum certi habemus, unde exordiamur,
tamquam remoti sumus ab eventis, quae ipsis accidunt.«
Non ita sane aundaces ac temerarii doctissimi illi viri fuere, ut se 49
rerum omnium causas compertas habere existimarent. Sed quae perfecte (gr 13,8,
26 noverant, demonstrabant, de quibus vero ambigebant, ea quanto magis
poterant, probabili ratione tractabant, nec pudebat eos fateri non omnia
naturae secreta potuisse comprehendere. Sic igitur Pythagorei et Plato
in exquirendis naturae principiis ulterins, quam elementorum sumerent
qualitates, comperire simplicius aliquid conati sunt, et quod compererunt,
80 tamdiu servandum censuere, donec melius aliquid occurreret. Quem morem
doctissimi omnes et vetustiores et iuniores servavere. Adversarius autem
viros doctissimos reprehendit, damnat, maledictis contumeliisque inse-
quitur, quasi ipse porit, quae illi nesciverunt, et liceat, in quem velit,
pectoris sui virns evomere.

10 @Uv see. Diels puéy codd, | 18 8v] Diels om. | 19 oltwg] xolitwg Diels | 22 Emi-
devég Diels | uh Diels delendum censet | yap dv] & dv Diels

B Parmenides ITepl ®deocwg frugm. 8, 3—14. (Diels, Die Fragm. 4. Vorsokr.)
I, 154. | 18 Parmenides 1. c. fragm. 8, 29—33. | 82 Parmenides 1. ¢, fragm. 8, so—jsz. |
48 cf. Plat. Tim, 28 a,

